
Тәбет шақыратын киіз үй

     Гиннестің рекордтар кітабы Сәкен Сейфуллин атындағы Қазақ агротехникалық университетінің ғалымдары жасаған киіз үймен толықты. Киіз үй 13 дәнді дақылдан жасалған. Университеттің жасына лайықтап, ғалымдар үйдің диаметрін 55 см етіп алыпты. Ал 13 түрлі дәнді дақыл елордамыздың жасын меңзейді.

     Киіз үйдің «құрылысына» тек тұрмыстық дақылдар қолданылған. Дәнекерлеуші желім ретінде Ақмола ұнынан иленген қамыр пайдаланыпты. Айта кетерлік жайт, бидайдың үш сорты – Сәкен Сейфуллин атындағы Қазақ агротехникалық университеті селекционерлерінің төл «туындысы». Олар: «кенжеғали», «достық» және «бәйтерек» сорттары. Қазақы үйден бидайдан басқа, арпа, сұлы, тары және қарабидай дақылдарын таба аласыз.
